
„Was haben Sie in Ihrem Behälter?" wird dö
Bäurin gfragt.
„In mein Plutza? Ah, netter a Petroleum.

Gschütt hat a halt a weng, da Kummi, aba dö
gnädi Frau hats eh mit ihm Kittl schon wog
gwischt. Ja, meinarseel, is schan ganz trucka."
„Mein Gott, das ist ja entsetzlich! Meine schöne

Schoß!" schreit dö Dam.
„Das ist ein Skandal!" halt si an andane af

und gibt ihm Kopf an Rucka, als wann f ihm
ausgliedert hätt.
Wieda wird stadghabt. Dö Daman pritschn aus

ba da Lucka und oane hat sogar af französisch so
was Ähnlings wia Trampl gsagt zan Wei mitn
Plutza; das machat sie aber eh nix draus, wanns
eahm a deutsch gsagt wa worn.
„Hier bitte — nur für Nichtraucher!" schreit da

Kondukteur an Burschn nah, der hinter an Madl
mit da brinnadn Zigarettn ins Kupee nachi will.
„Is eh neamü herin!" röd der dagögn; „dem

dort ihr Plutza wird wögn den nöt in d' Luft
gehn, wann i rauch."
„Das ist ganz egal; hier darf nicht geraucht

werden! Steign Sie rückwärts ein!"
„Na, fo steign ma rückwärts ein; kumm, Fan-

nerl!"
„Is das a fads Umtuan wögn dera dalketn

Raucharei. Allweil muaß a dös Giftsutzerl im
Mäul habn! Hat Ders eh da Dokta schon vabotn;
aba na, grad z' fleiß scheint mar tuat ers!"

